
ອົງການປົກປ້ອງສິ່ງແວດລ້ອມຂອງສະຫະລັດ
(EPA)ຂໍເຊີນຊວນທ່ານເຂົ້າຮ່ວມກອງປະຊຸມຂອງ
ຊຸມຊົນເພື່ອປຶກສາຫາລືເລື່ອງການທໍາຄວາມ
ສະອາດຢູ່ໃນເຂດທີ່ຕັ້ງບໍລິສັດສາມັກຄີເຮັກ
ກາທອນ(Heckathorn)ທີ່ຕັ້ງຢູ່ໃນເຂດທ່າ
ເຮືອຣິດມອນດ໌ດ້ານໃນ,ໃນເມືອງຣິດມອນດ໌,ລັດ
ຄາລິຟໍເນຍ(ຮູບທີ1).ນອກຈາກນັ້ນ,ເອກະສານ
ນີ້ຍັງເວົ້າກ່ຽວກັບຜົນໄດ້ຮັບຂອງການປະເມີນ
ຜົນ5ປີເມື່ອບໍ່ດົນມານີ້(FYR)ຢູ່ເຂດ
ທີ່ຕັ້ງດັ່ງກ່າວແລະເປັນການແຈ້ງໃຫ້ທ່ານ
ຮູ້ກ່ຽວກັບຄວາມຄືບໜ້າໃນຄວາມພະຍາຍາມສືບ
ສວນຂອງEPA.

ປະຫວັດຂອງສະຖານທີ່
ຕັ້ງແຕ່ປີ1947ຫາ1966,ມີຫຼາຍພາກສ່ວນທີ່ໄດ້ຮັບການ
ຂະໜານນາມວ່າເປັນກອງທຶນສາມັກຄີເຮັກກາທອນໄດ້ນໍາໃຊ້
ພື້ນທີ່ດັ່ງກາວເຂົ້າໃນການສ້າງແລະບັນຈຸຫຸ້ມຫໍ່ຢາ
ປາບສັດຕູພືດ.ກອງທຶນສາມັກຄີເຮັກກາທອນໄດ້ຮັບຢາປາບ
ສັດຕູພືດຂັ້ນວິຊາການມາຈາກຜູ້ຜະລິດສານເຄມີ,ບົດພວກ
ມັນຢູ່ໃນໂຮງສີເປີດ,ເອົາພວກມັນປະສົມກັບສ່ວນປະກອບ
ອື່ນໆເຊັ່ນ:ດິນດາກຫຼືຕົວທໍາລະລາຍ,ແລະຫຸ້ມຫໍ່ພວກ
ມັນໃນຮູບແບບເປັນຂອງແຫຼວຫຼືເປັນແປ້ງເພື່ອນໍາໄປໃຊ້
ຂັ້ນສຸດທ້າຍ.ໃນລະຫວ່າງການດໍາເນີນການເຫຼົ່ານີ້,ຢາ
ປາບສັດຕູພືດເຊິ່ງກໍ່ລວມມີທັງສານDDTເຊິ່ງໄດ້ມີ

ສ່ວນນໍາມາດໍາເນີນການເຖິງ95%ແມ່ນໄດ້ຖືກປ່ອຍລົງໄປ
ສູ່ພື້ນດິນທີ່ຢູ່ໃກ້ແລະທາງນໍ້າໄຫຼບໍລິເວນໃກ້ຄຽງ,
ນັ້ນກໍ່ຄືຄອງລໍຣິດເຊັນ.

ບໍລິສັດສາມັກຄີເຮັກກາທອນລົ້ມລະລາຍແລະໄດ້ຍົກຍ້າຍອອກ
ຈາກພື້ນທີ່ໃນປີ1966.ໃນລະຫວ່າງປີ1966ຫາ1970,ບັນດາ
ອາຄານຕ່າງໆຂອງບໍລິສັດສາມັກຄີເຮັກກາທອນໄດ້ຖືກຮື້ຖອນ
ແລະກໍາຈັດອອກໄປຈາກພື້ນທີ່.ໃນຊຸມປີ1970,ໄດ້ມີການນໍາ
ໃຊ້ພື້ນທີ່ດັ່ງກ່າວເປັນສາງເກັບມ້ຽນສິ່ງຂອງຕ່າງໆທີ່
ເກັບມາກອງກັນໄວ້.ໃນປີ1981,ບໍລິສັດໂລຫາເລວິນ(Levin)
ໄດ້ຊື້ຊັບສິນດັ່ງກ່າວເພື່ອດໍາເນີນກິດຈະການໂຮງງານ
ສົ່ງອອກສິ່ງທີ່ເກັບມາກອງກັນໄວ້.ໃນປີ1980,ທີ່ຕັ້ງ
ຂອງບໍລິສັດສາມັກຄີເຮັກກາທອນໄດ້ຮັບການກວດກາແລະເກັບ
ຕົວຢ່າງຈາກທາງກົມບໍລິການມະນຸດຂອງລັດຄາລິຟໍເນຍ.ໄດ້
ມີການກວດພົບຢາປາບສັດຕູພືດພວກຄລໍຣິເນດແລະໂລຫະຢູ່
ໃນຕົວຢ່າງດິນ,ແລະໄດ້ມອບໝາຍພື້ນທີ່ໃຫ້ເປັນກອງທຶນ
ຂອງລັດໃນເດືອນມິນາ1982.ໃນເດືອນມິນາ1990,ທາງອົງການEPA
ໄດ້ເອົາສະຖານທີ່ດັ່ງກ່າວເຂົ້າໃນບັນຊີບຸລິມະສິດແຫ່ງ
ຊາດ,ແລະໃນເດືອນສິງຫາຂອງປີນັ້ນແມ່ນໄດ້ຮັບການເຂົ້າສູ່
ສະຖານະພາບຂອງການນໍາໜ້າ.

ການທໍາຄວາມສະອາດ
ໄດ້ມີການລິເລີ່ມດໍາເນີນການຕອບຮັບໃນເບື້ອງຕົ້ນຕັ້ງ
ແຕ່ປີ1982ຫາ1993ຢູ່ໃນເຂດພື້ນທີ່ບໍລິສັດສາມັກຄີ
ເຮັກກາທອນ,ເຊິ່ງລວມທັງການຂຸດຍ້າຍດິນທີ່ມີການ

ປົນເປື້ອນສານDDTໃນປະລິມານ3,300ຫຼາ3ອອກຈາກພື້ນ
ທີ່ເຫຼົ່ານີ້ໄປສູ່ລະດັບທີ່ຍອມຮັບກັນໄດ້ທາງດ້ານ
ອຸດສາຫະກໍາ(ຮູບທີ1).

ອົງການEPAໄດ້ສ້າງແຜນການທໍາຄວາມສະອາດ,ເຊິ່ງໄດ້ເຮັດ
ເປັນເອກະສານໄວ້ໃນບັນທຶກການຕັດສິນ(ROD)ໃນປີ1994.ການ
ທໍາຄວາມສະອາດທີ່ໄດ້ປະຕິບັດກັນໃນປີ1996ຫາ1998,ປະກອບ
ໄປດ້ວຍ:

ຂຸດຂີ້ຕົມທີ່ປົນເປື້ອນຫຼາຍກວ່າ100,000ຫຼາ31)
ຢູ່ໃນຄອງລໍຣິດເຊັນແລະຄອງປາອອກໄປຖິ້ມແລະໃສ່ຊາຍ
ເຂົ້າໄປເພື່ອເພີ່ມສະພາບໃຫ້ດີຂຶ້ນ;

ກໍ່ຊີມັງປົກຄຸມພື້ນທີ່ບ່ອນສູງ,ເຊິ່ງເປັນບ່ອນ2)
ທີ່ຕັ້ງໂຮງງານມາກ່ອນ,ດັ່ງນັ້ນຈະບໍ່ເຮັດໃຫ້ມີ
ການໄປແຕະຕ້ອງກັບສິ່ງເສດເຫຼືອແລະປ້ອງກັນການເຊາະ
ເຈື່ອນ;ແລະ,

ບັນທຶກຂໍ້ຫ້າມບໍ່ໃຫ້ມີການນໍາໃຊ້ພື້ນທີ່3)
ດັ່ງກ່າວເປັນທີ່ຢູ່ອາໄສໃນອະນາຄົດ.

ບັນທຶກການຕັດສິນ1994(ROD)ຍັງໄດ້ກໍານົດ
ເປົ້າໝາຍຂອງການທໍາຄວາມສະອາດຕໍ່ໄປນີ້ທີ່
ໄດ້ນໍາໃຊ້ເຂົ້າໃນການຕິດຕາມສະພາບຂອງທີ່
ຕັ້ງນັ້ນ.

ຕາຕະລາງທີ1:ເປົ້າໝາຍການທໍາຄວາມສະອາດຢູ່ໃນບັນທຶກ
ການຕັດສິນໃຈ1994
ທີ່ຜິວໜ້ານໍ້າ ສານDDT(0.59ng/L)
ທີ່ຜິວໜ້ານໍ້າ ສານDieldrin(0.14ng/L)
ຂີ້ຕົມ ສານDDT(ສະເລ່ຍ590ug/kg)

ເປົ້າໝາຍການທໍາຄວາມສະອາດຂີ້ຕົມຢູ່ໃນຕາຕະລາງທີ1
ແມ່ນໄດ້ຄິດໄລ່ອີງຕາມມາດຕະຖານແຫ່ງຊາດກ່ຽວກັບຄຸນະພາບ
ນໍ້າບໍລິເວນອ້ອມຂ້າງ(NAWQC)ທີ່ມີຢູ່ໃນປີ1994
ສໍາລັບDDTຢູ່ໃນຜິວໜ້ານໍ້າເພື່ອປົກປ້ອງສຸຂະພາບ
ຂອງມະນຸດຈາກການກິນປາທີ່ມີສານDDTປົນເປື້ອນ.NAWQC
ສໍາລັບDDTຢູ່ໃນຜິວໜ້ານໍ້າສໍາລັບສຸຂະພາບຂອງມະນຸດ
ສໍາລັບການບໍລິໂພກ(0.59ng/L)ແມ່ນມີຄວາມເຂັ້ມງວດ
ຫຼາຍກວ່າການປົກປ້ອງບັນດາສິ່ງມີຊີວິດທາງທະເລ,ດັ່ງ
ນັ້ນເປົ້າໝາຍສຸຂະພາບຂອງມະນຸດໄດ້ຮັບການຍອມຮັບເປັນ
ມາດຕະຖານການທໍາຄວາມສະອາດສໍາລັບຜິວໜ້ານໍ້າ.NAWQC
ສໍາລັບສານໄດເອລດຣິນ(dieldrin)ສໍາລັບການປົກປ້ອງສຸຂະພາບ
ຂອງມະນຸດກໍ່ຍັງໄດ້ຮັບຮອງເປັນເປົ້າໝາຍການທໍາຄວາມ
ສະອາດນໍາອີກ.ເຖິງແມ່ນວ່າສານDDTແລະdieldrinມີຢູ່ນໍາ
ກັນໃນຂີ້ຕົມ,ໂດຍທົ່ວໄປຄວາມເຂັ້ມຂຸ້ນຂອງສານDDT
ແມ່ນມີໃນລະດັບ10ຫາ100ເທົ່າສູງກວ່າກໍານົດແລະໄດ້
ກວດພົບຢູ່ເປັນບໍລິເວນກວ້າງ,ດັ່ງນັ້ນຈິ່ງໄດ້ມີການ
ກໍານົດລະດັບການທໍາຄວາມສະອາດສໍາລັບDDTເທົ່ານັ້ນ.

ຄວາມສ່ຽງມີອັນໃດແດ່ແລະ
ຈະປ້ອງກັນບໍ່ໃຫ້ໄດ້ຮັບ
ຄວາມສ່ຽງແນວໃດ?
ສານDDT(dichlorodiphenyltrichloroethane)ແລະສານdieldrinສະສົມ
ຢູ່ໃນເນື້ອເຍື່ອສິ່ງມີຊີວິດໃນທະເລທີ່ສາມາດກິນໄດ້
(ຕົວຢ່າງ:ປາ,ຫອຍແມງພູ່).ຄົນແລະນົກທີ່ກິນປາແລະ
ສັດລ້ຽງລູນດ້ວຍນົມຈະໄດ້ຮັບສານພວກນັ້ນເມື່ອກິນ
ປາແລະສິ່ງອື່ນໆເຂົ້າໄປ.ສານDDTແລະສານdieldrinເປັນຢາ
ປາບສັດຕູພືດທີ່ຄົນຜະລິດຂຶ້ນທີ່ໄດ້ນໍາໃຊ້ເຂົ້າ
ໃນອຸດສາຫະກໍາກະສິກໍາຢ່າງກວ້າງຂວາງ.ໃນປີ1972,ສະຫະລັດ
ໄດ້ຫ້າມການນໍາໃຊ້ສານDDTເພາະວ່າມັນມີຜົນກະທົບຕໍ່
ຊີວິດຂອງສັດປ່າ,ແລະທາງອົງການEPAຍັງໄດ້ພິຈາລະນາໃຫ້
ເປັນສານທີ່ສາມາດເຮັດໃຫ້ເກີດມະເຮັງກັບມະນຸດໄດ້.ໃນປີ

ຮູບທີ1:ສະຖານທີ່ຕັ້ງຂອງກອງທຶນສາມັກຄີເຮັກກາທອນ

1987,ສະຫະລັດໄດ້ຫ້າມການນໍາໃຊ້ສານdieldrinທັງໝົດ,ທີ່ສາມາດຈະສົ່ງ
ຜົນກະທົບຕໍ່ລະບົບປະສາດ.

ພື້ນທີ່ໃກ້ຄຽງກັບຄອງລໍຣິເຊັນແມ່ນເປັນທ່າເຮືອທາງທະເລທີ່ຕ້ອງ
ປະຕິບັດຕາມມາດຕະຖານຄວາມປອດໄພພາຍໃນແລະຈະບໍ່ເປັນສະຖານທີ່ໃຫ້ຫາ
ປາ.ເຖິງແນວໃດກໍ່ຕາມ,ແມ້ວ່າຈະມີຂໍ້ຫ້າມແລະປ້າຍແຈ້ງເຕືອນບໍ່
ໃຫ້ບໍລິໂພກປາແລ້ວ,ແຕ່ກໍ່ຍັງມີການລ່ວງລໍ້າຜິດກົດໝາຍເກີດ
ຂຶ້ນໄດ້.

ການທົບທວນແຜນ5ປີໃນປີ2011
ຈຸດປະສົງຂອງການທົບທວນຄືນແຜນ5ປີ(FYR)ແມ່ນເພື່ອກໍານົດເບິ່ງ
ກວ່າການດໍາເນີນການແກ້ໄຂທໍາຄວາມສະອາດຢູ່ບໍລິເວນພື້ນທີ່ເພື່ອ
ປົກປ້ອງສຸຂະພາບຂອງມະນຸດແລະສິ່ງແວດລ້ອມນັ້ນຍັງດໍາເນີນການຢູ່
ຕາມທີ່ໄດ້ອອກແບບໄວ້ຫຼືບໍ່.FYRsແມ່ນໄດ້ເຮັດຢູ່ໃນບ່ອນທີ່ຍັງ
ມີການປົນເປື້ອນຢູ່ໃນພື້ນທີ່ບ່ອນເປັນສ່ວນທີ່ຕ້ອງໄດ້ແກ້ໄຂ.ໃນ
ປີ2011,ອົງການEPAໄດ້ສໍາເລັດບົດລາຍງານການທົບທວນຄືນ5ປີສະບັບທີ
ສາມຢູ່ໃນພື້ນທີ່ນີ້.ຂໍ້ມູນກ່ຽວກັບສະຖານທີ່ດັ່ງກ່າວນີ້ແມ່ນ
ມີຢູ່ໃນເອກະສານຂໍ້ມູນ(ເບິ່ງທີ່ໜ້າ6),ແລະຢູ່ໃນເວັບໄຊທ໌ຂອງEPA
ທີ່:http://www.epa.gov/region09/Unitedheckathorn

ຂໍ້ສະຫຼຸບແລະຄໍາເຫັນແນະນໍາ
ອົງການEPAພົບວ່າການທໍາຄວາມສະອາດຢູ່ໃນພື້ນທີ່ໃກ້ຄຽງກັບບ່ອນ
ຕັ້ງໂຮງງານຫຼັງເກົ່າ(ບໍລິເວນບ່ອນທີ່ເປັນໂນນ)ແມ່ນປົກປ້ອງ
ສຸຂະພາບຂອງມະນຸດແລະສິ່ງແວດລ້ອມ,ເພາະວ່າການເທເບຕົ່ງປົກແມ່ນ
ເປັນການປ້ອງກັນການເຊາະເຈື່ອນຂອງໜ້າດິນຢູ່ກ້ອງບ່ອນກໍ່ປົກແລະ
ການສໍາຜັດກັບດິນທີ່ມີສານປົນເປື້ອນ.ມີຂໍ້ຈໍາກັດຫ້າມບໍ່ໃຫ້
ນໍາໃຊ້ຊັບສິນໄປເປັນບ່ອນທີ່ຢູ່ອາໄສ.

ເຖິງແນວໃດກໍ່ຕາມ,ອົງການEPAໄດ້ສະຫຼຸບວ່າການທໍາຄວາມສະອາດຢູ່
ພາຍໃນບໍລິເວນທະເລແມ່ນຍັງບໍ່ທັນໄດ້ຮັບການປົກປ້ອງສຸຂະພາບຂອງ
ມະນຸດແລະສະພາບແວດລ້ອມເພາະວ່າຄວາມເຂັ້ມຂຸ້ນຂອງສານDDTແລະສານ
dieldrinແມ່ນຢູ່ໃນລະດັບສູງໃນຂີ້ຕົມແລະສັດແລະພືດ(ພືດແລະສັດ
ທີ່ຢູ່ໃນນໍ້າ)ທີ່ໄດ້ເກັບມາຈາກຄອງລໍຣິດເຊັນ.

ອີງໃສ່ຂໍ້ມູນທີ່ເກັບກໍາຢູ່ໃນບໍລິເວນນັ້ນ,ຄວາມເຂັ້ມຂຸ້ນຂອງສານ
DDTແລະສານdieldrinທີ່ມີຢູ່ໃນຂີ້ຕົມທີ່ເອົາມາຈາກຄອງລໍຣິດເຊັນ
ແມ່ນສູງກວ່າຄ່າສະເລ່ຍທີ່ໄດ້ລາຍງານຫຼັງຈາກທີ່ໄດ້ຂຸດອອກມາແລະ
ເກີນລະດັບການທໍາຄວາມສະອາດຕ່າງໆ.ປາທີ່ຫາໄດ້ຢູ່ໃນຄອງລໍຣິດເຊັນໃນ
ປີ2008ມີຄວາມເຂັ້ມຂຸ້ນຂອງສານDDTສູງເມື່ອປຽບທຽບກັບຄອງນໍ້າ
ທີ່ຢູ່ໃກ້ຄຽງ(ຮູບທີ2).ນອກຈາກນນັ້ນ,ສານDDTຢູ່ໃນເນື້ອເຍື່ອຂອງ
ຫອຍແມງພູ່ທີ່ເອົາມາຈາກຄອງລໍຣິດເຊັນມາວິໃຈໃນປີ2007ແລະ2009ສະ
ແດງໃຫ້ເຫັນແນວໂນ້ມຄວາມເຂັ້ມຂຸ້ນທີ່ເພີ່ມຂຶ້ນເມື່ອປຽບທຽບ
ກັບແນວໂນ້ມການຫຼຸດລົງທີ່ເລີ່ມຕົ້ນສັງເກດເຫັນຫຼັງຈາກທີ່ມີ
ການແກ້ໄຂໃນປີ1997.ການວິເຄາະຫອຍແມງພູ່ແມ່ນສາມາດບົ່ງບອກໄດ້ເຖິງ
ປະລິມານຂອງຢາປາບສັດຕູພືດທີ່ສາມາດຕົກຄ້າງຢູ່ໃນສິ່ງມີຊີວິດ
ຕ່າງໆ .

ການທົບທວນປະເມີນແຜນຫ້າປີໄລຍະຜ່ານມາ(2001ຫາ2006)ຍັງໄດ້ສະຫຼຸບ
ໃຫ້ເຫັນວ່າການແກ້ໄຂແມ່ນບໍ່ທັນໄດ້ຮັບຜົນດີເຕັມທີ່ຢູ່ໃນ
ພື້ນທີ່ທະເລ.ຕັ້ງແຕ່ໄລຍະນັ້ນມາອົງການEPAໄດ້ເຮັດການປະເມີນຜົນ
ແຫຼ່ງທີ່ມາຂອງສານDDTທີ່ອາດຈະເປັນໄປໄດ້ໃນການເຮັດໃຫ້ຄອງລໍຣິດ
ເຊັນມີການປົນເປື້ອນອີກ,ລວມທັງການກວດກາເບິ່ງການຖົມດິນໃນບໍລິ
ເວນໃກ້ຄຽງກັບຄອງແລະລະບົບນໍ້າທີ່ເກີດຈາກພະຍຸ,ແລະການຕິດຕາມສິ່ງ
ມີຊີວິດຕ່າງໆ.ນອກຈາກນັ້ນ,ການທົບທວນປະເມີນແຜນຫ້າປີໃນປີ2001
ຊີ້ໃຫ້ເຫັນວ່າແຫຼ່ງການປົນເປື້ອນອີກແມ່ນອາດຈະເປັນພື້ນທີ່
ບ່ອນບໍ່ສາມາດຂຸດອອກໄປໄດ້ໃນໄລຍະທໍາຄວາມສະອາດເບື້ອງຕົ້ນ.

ການທົບທວນປະເມີນແຜນຫ້າປີໃນປີ2001ປະກອບມີຄໍາເຫັນແນະນໍາເພື່ອ
ສືບຕໍ່ກະກຽມການສຶກສາຄວາມເປັນໄປໄດ້ຫາທາງເລືອກການທໍາຄວາມສະອາດ
ເພື່ອແກ້ໄຂການປົນເປື້ອນຢູ່ໃນຄອງລໍຣິດເຊັນ,ແລະການປັບປຸງປ້າຍ
ເຕືອນຢູ່ໃນສະຖານທີ່ດັ່ງກ່າວພ້ອມກັບຄໍາແນະນໍາເລື່ອງປາອັນໃໝ່(
ເບິ່ງຢູ່ປ້າຍທາງດ້ານຂວາ).

ຄໍາແນະນໍາກ່ຽວ
ກັບເລື່ອງປາອັນ
ໃໝ່ແມ່ນຫຍັງ?

ໃນປີ 2011, ຫ້ອງການປະເມີນຄວາມອັນຕະລາຍ
ຕໍ່ສຸຂະພາບຈາກທາງດ້ານສິ່ງແວດລ້ອມ
ຂອງລັດຄາລິຟໍເນຍ ໄດ້ດັດແກ້ຄໍາແນະນໍາ
ກ່ຽວກັບເລື່ອງປາຢູ່ໃນຄອງລໍຣິດເຊັນ
ມາເປັນຄໍາແນະນໍາໃນປະຈຸບັນວ່າ “ຫ້າມ
ບໍ່ໃຫ້ກິນປາ” ທີ່ເອົາມາຈາກຄອງລໍຣິດ
ເຊັນ,ໂດຍອີງໃສ່ຜົນຂອງການວິເຄາະຂໍ້ມູນ
ເນື້ອເຍື່ອປາທີ່ໄດ້ມາຈາກອົງການEPA.

ປ້າຍເຕືອນເລື່ອງການຫ້າມກິນປານັ້ນ
ແມ່ນຈະເອົາມາປ່ຽນແທນປ້າຍເກົ່າທີ່
ປັກຕັ້ງໄວ້ຢູ່ໃນເຂດຄອງລໍຣິດເຊັນ. ຍັງ
ມີຄໍາແນະນໍາຫ້າມບໍ່ໃຫ້ກິນປາທີ່
ຫາກິນຢູ່ພື້ນນໍ້າທີ່ເອົາມາຈາກທ່າ
ເຮືອຣິດມອນ ອີງຕາມທີ່ພົບເຫັນມີສານ
ໂລຫະໜັກ ແລະໂປລີຄລໍຣິເນັດ ໄບຟີນິລ
(polychlorinatedbiphenyls),ເຊິ່ງບໍ່ກ່ຽວຂ້ອງ
ກັບສະຖານທີ່ຕັ້ງໂຮງງານສາມັກຄີເຮັກກາ
ທອນ. ປາຢູ່ໃນທ່າເຮືອແມ່ນໄດ້ຮັບສານ
ປົນເປື້ອນຫຼາຍຊະນິດ. ຈົ່ງອ່ານປ້າຍ
ເຫຼົ່ານີ້ຢ່າງລະມັດລະວັງ!ຂໍ້ມູນກ່ຽວ
ກັບການແນະນໍາເລື່ອງປາ ແລະບົດແນະນໍາ
ການກິນປາຢ່າງປອດໄພສໍາລັບພື້ນທີ່
ອ່າວຊານຟຣານຊິສໂກແມ່ນມີຢູ່ທີ່:

http://www.oehha.ca.gov/fish/nor_cal/
pdf/SFBayAdvisory21May2011.pdf



4 ທີ່ຕັ້ງກອງທຶນສາມັກຄີເຮັກກາທອນ(Heckathorn)

ຮູບທີ2:ຜົນໄດ້ຮັບຂອງການກວດເນື້ອເຍື່ອປາ2008

ຂັ້ນຕອນຕໍ່ໄປຂອງEPA
ແມ່ນຫຍັງ?
ແຜນປະຕິບັດງານຂອງEPAລວມທັງການເກັບຂໍ້ມູນເພີ່ມ
ເຕີມທີ່ຈະໃຊ້ເຂົ້າໃນການສ້າງແຜນແກ້ໄຂໄລຍະຍາວເຊັ່ນ
ດຽວກັບການຈັດຕັ້ງປະຕິບັດໄລຍະສັ້ນທໍາຄວາມສະອາດ
ທັນທີ.ອົງການEPAຍັງຮັກສາຜູ້ຊ່ຽວຊານເລື່ອງ
ຂີ້ຕົມໄວ້ເພື່ອທົບທວນເບິ່ງຂໍ້ມູນທີ່ມີຢູ່ຈາກ
ສະຖານທີ່ນັ້ນແລະໃຫ້ຄໍາເຫັນແນະນໍາເພື່ອອຸດຊ່ອງ
ຫວ່າງຂໍ້ມູນເພື່ອປະເມີນທາງເລືອກຂອງການທໍາຄວາມ
ສະອາດ.ຜູ້ຊ່ຽວຊານເລື່ອງຂີ້ຕົມໄດ້ໃຫ້ຄໍາເຫັນແນະ
ນໍາການເກັບກໍາຂໍ້ມູນເພື່ອ:

ກໍານົດແຫຼ່ງຂອງສານDDTທີ່ເຮັດໃຫ້ມີການປົນ•
ເປື້ອນໃນຄອງລໍຣິດເຊັນອີກ
ປະເມີນການເຄື່ອນໄຫຼຂອງຂີ້ຕົມເຂົ້າແລະອອກຈາກ•
ຄອງ.

ອົງການEPAຍັງຈະສືບຕໍ່ເກັບຕົວຢ່າງຂີ້ຕົມ,ຫອຍ,ແລະ
ປາເພື່ອປະເມີນແນວໂນ້ມຂອງສານDDTແລະສານdieldrinຢູ່ໃນ
ສະພາບແວດລ້ອມ.

ລະດູບານໃໝ່ປີນີ້,ທາງອົງການEPAຈະເຮັດວຽກຮ່ວມກັບ
ເມືອງຣິດມອນດ໌ອອກແບບແລະຕິດຕັ້ງປະຕູຝາປິດເປີດ
ໄດ້ໃສ່ທາງລະບາຍນໍ້າຈາກພະຍຸຢູ່ໃນຄອງລໍຣິດເຊັນເພື່ອ
ປ້ອງກັນຂີ້ຕົມທີ່ປົນເປື້ອນສານDDTແລະdieldrinບໍ່
ໃຫ້ເຄື່ອນຍ້າຍເຂົ້າແລະອອກຈາກລະບົບໃນລະຫວ່າງມີກະ
ແສນໍ້າແຮງ.ອົງການEPAຍັງຈະເຄື່ອນຍ້າຍຂີ້ຕົມທີ່
ປົນເປື້ອນທັງໝົດອອກຈາກລະບົບ.

ອົງການEPAວາງແຜນເຮັດວຽກພາກສະໜາມທີ່ຍັງເຫຼືອໃຫ້
ສໍາເລັດໃນປີ2012ແລະ2013.ຖ້າຜົນທີ່ໄດ້ຮັບນັ້ນສາມາດ
ຫາຂໍ້ສະຫຼຸບໄດ້ແລະບໍ່ມີຄວາມຈໍາເປັນຕ້ອງເກັບກໍາ
ຂໍ້ມູນເພີ່ມເຕີມອີກແລ້ວ,ທາງອົງການEPAຈະກະກຽມ
ການສຶກສາຄວາມເປັນໄປໄດ້ແບບເນັ້ນໜັກ(FFS)ເຊິ່ງຈະປະ
ເມີນທາງເລືອກການທໍາຄວາມສະອາດທີ່ໄດ້ສະເໜີ,ທີ່ໄດ້
ອ້າງອີງໃຫ້ເປັນທາງເລືອກຕ່າງໆ.ຈາກນັ້ນທາງອົງການEPA
ຈະໃຫ້ຄໍາແນະນໍາທາງເລືອກອັນທີ່ນິຍົມກັນເພື່ອໃຫ້
ທາງສັງຄົມປະກອບຄໍາເຫັນໃສ່ແຜນການສະເໜີກ່ອນທີ່ຈະ
ດໍາເນີນການຕັດສິນຂັ້ນສຸດທ້າຍກ່ຽວກັບການແກ້ໄຂ.

ກໍານົດເວລາທີ່ໄດ້ຄາດການໄວ້ທັງໝົດໃນການທໍາຄວາມ
ສະອາດແມ່ນໄດ້ສະແດງໄວ້ຢູ່ລຸ່ມນີ້.

ຂໍ້ມູນຕິດຕໍ່
ອົງການEPAຂອງ
ສະຫະລັດ
ທ່ານແຈັກເຄລລິນເອ.ເລນ(JacquelineA.Lane)
ຜູ້ປະສານງານການມີສ່ວນຮ່ວມຂອງຊຸມຊົນ,(SFD-6-3)
(415)972-3236
lane.jackie@epa.gov

ທ່ານເປັນນີເຣດດີ(PennyReddy)
ຜູ້ຈັດການໂຄງການຟື້ນຟູ,(SFD-7-3)(415)972-3108
reddy.penny@epa.gov

ອົງການEPAຂອງສະຫະລັດ,ເຂດທີ9
75HawthorneStreet
SanFrancisco,CA94105
ໂທບໍ່ເສຍຄ່າ:(800)231-3075,
ຈະຕອບຂໍ້ຄວາມຂອງທ່ານໂດຍທັນທີ

ອົງການEPAຈະມີສ່ວນ
ພົວພັນກັບຊຸມຊົນຢູ່ໃນ
ການທໍາຄວາມສະອາດແນວໃດ?
ຫຼັງຈາກກອງປະຊຸມກັບຊຸມຊົນວັນທີ19ມິນາ2012,ອົງການ
EPAຈະສືບຕໍ່ກິດຈະກໍາການມີສ່ວນຮ່ວມກັບຊຸມຊົນ
ເພື່ອໃຫ້ຜູ້ຢູ່ອາໃສໃນເຂດຣິດມອນໄດ້ຮັບຂໍ້ມູນແລະມີ
ສ່ວນຮ່ວມຫຼາຍຂຶ້ນຢູ່ໃນການທໍາຄວາມສະອາດ.ທາງອົງການ
EPAຍັງມີແຜນຈະອະທິບາຍຫຍໍ້ໃຫ້ກັບສະພາຂອງເມືອງເປັນ
ໄລຍະຢູ່ໃນການປະຊຸມຜ່ານທາງໂທລະທັດ,ແລະຍັງຈະອະທິບາຍ
ຫຍໍ້ໃຫ້ກັບກຸ່ມຜູ້ສົນໃຈຜູ້ທີ່ເອົາໃຈໃສ່ເຮັດວຽກ
ສິ່ງແວດລ້ອມຢູ່ໃນເມືອງ.

ເມື່ອສໍາເລັດການດໍາເນີນFFSແລ້ວ,ອົງການEPAຈະເຜີຍ
ແຜ່ນແຜນທີ່ໄດ້ສະເໜີ,ເປີດໃຫ້ສັງຄົມປະກອບຄໍາເຫັນ
ເປັນເວລາ30ວັນເພື່ອໃຫ້ໄດ້ຮັບຄໍາເຫັນເປັນລາຍລັກ
ອັກສອນກ່ຽວກັບການແກ້ໄຂທີ່ໄດ້ສະເໜີ,ແລະຈັດກອງ
ປະຊຸມກັບສັງຄົມຢູ່ໃນບ່ອນທີ່ຈະໄດ້ຮັບຄໍາເຫັນຈາກການ
ສົນທະນາເປັນທາງການໄດ້ຮັບການບັນທຶກໄວ້.

 

Present – 2013
Data Collection:

Identify source of DDT•	
Evaluate sediment transport mechanisms•	
Confirm data trends•	

6/13 – 8/13
Preparation of 
Feasibility Study

1/14 – 3/14
ກະກຽມບັນທຶກການແກ້
ໄຂການຕັດສິນໃຈ

5/15
ຈັດຕັ້ງປະຕິບັດ
ທໍາຄວາມສະອາດ

3/13 – 6/13
Data Analysis

9/13 – 11/13
ກອງປະຊຸມສະ
ເໜີແຜນ/ຕໍ່
ສັງຄົມ

4/14 – 4/15
ການເຈລະຈາPRP

2012 201520142013

Community meetings throughout process
ຟັງຄໍາຄິດເຫັນ
ແລະການຕອບຮັບ
ຂອງສັງຄົມຢ່າງ
ເປັນທາງການ

ສືບຕໍ່ປະຊຸມກັບຊຸມຊົນ

ບ່ອນເກັບຮັກສາຂໍ້ມູນຂອງ
ສະຖານທີ່
ສະຖານທີ່ຕໍ່ໄປນີ້ແມ່ນມີເອກະສານການທໍາຄວາມສະອາດສະຖານທີ່ໄວ້
ໃຫ້ຄົນທົ່ວໄປເຂົ້າໄປເບິ່ງໄດ້ຄື:

ອົງການປົກປ້ອງສິ່ງແວດລ້ອມຂອງສະຫະລັດ(EPA)ຂໍເຊື່ອ
ເຊີນທ່ານເຂົ້າຮ່ວມກອງປະຊຸມກັບຊຸມຊົນກ່ຽວກັບ
ທີ່ຕັ້ງກອງທຶນສາມັກຄີເຮັກກາທອນ(Heckathorn)

ຫໍສະໝຸດເມືອງຮິດມອນດ໌325
CivicCenterPlazaRichmond,CA
94804
(510)620-6561
ຕັ້ງແຕ່ເດືອນ2/2012ເປັນ
ຕົ້ນໄປ,ເວລາເປີດແມ່ນ:ຈັນແລະ
ອັງຄານ.12ໂມງທ່ຽງ.–8ໂມງແລງ;
ວັນພຸດ10ໂມງເຊົ້າ-8ໂມແລງ.;
ພະຫັດ.10ເຊົ້າ-5ໂມງແລງ;
ວັນສຸກແລະວັນເສົາ12ໂມງທ່ຽງ
-5ໂມງແລງ

ສູນບັນທຶກກອງທຶນEPAຂອງ
ສະຫະລັດ
95HawthorneStreet,Suite403SSan
Francisco,CA94105
ຊົ່ວໂມງເຮັດວຽກ:
ຈັນ-ສຸກ8ໂມງເຊົ້າ-5ໂມງແລງ
ເພື່ອທົບທວນເບິ່ງເອກະສານຂອງ
ສະຖານທີ່,
ໂທນັດໝາຍໄດ້ທີ່(415)820-4700.
ເພື່ອສະເໜີຂໍສໍາເນົາຂອງເອກະສານ
ບັນທຶກບໍລິຫານ,ມີແບບຟອມສັ່ງ
ທາງເອເລັກໂທຣນິກໃຫ້ຢູ່.

ສໍາລັບລາຍລະອຽດຂອງສະຖານທີ່,ໄປເບິ່ງທີ່ເວັບໄຊທ໌ຂອງ
EPAທີ່:www.epa.gov/region09/Unitedheckathorn

Si usted desea recibir una copia de esta hoja infor-
mativa en español, por favor llame al 800-231-3075 
y deje su nombre, dirección y/o correo electrónico. 

ກອງປະຊຸມກັບຊຸມ
ຊົນ/ເປີດບ້ານ

ຕ້ອນຮັບ

ວັນຈັນ,19ມິນາ2012
5:30-7:00ໂມງແລງ

(ການນໍາສະເໜີ6:00-6:30ໂມງແລງ)

ຢູ່ທີ່

ມູນລະນິທິຊຸມຊົນຣິດມອນດ໌
1014FloridaAvenue
RichmondCA94804

Yog koj xav tau daim ntawv qhia qhov tseeb no ua 
Ntawv Hmoob, thov hu xovtooj rau 800 231-3075 
mus thov daim ntawv theej thiab tso koj lub npe, 

qhov chaw thiab/lossis tus nab npawb email.

ຂອບໃຈຕໍ່ການຊ່ວຍເຫຼືອຂອງທ່ານ.ຖ້າທ່ານຕ້ອງກ
ານໃບຂໍ້ມູນອ້າງອີງນີ້,ກະລຸນາໂທຫາ800-231-3075
ເພື່ອຂໍເອກະສານນີ້ແລະຈົ່ງບອກຊື່,ທີ່ຢູ່

ແລະ/ຫຼືອີເມລ໌ຂອງທ່ານພ້ອມ.

